
“Is-Sawm huwa
preskritt ghalikom”

ll-Mahifra Is-Sawm L-Omm X'Inhu I-Izlam?



Flsem Alla, Mimli Grazzji, Dejjem Hanin

Editorjal

GRANET TAT-TAHRIG

Att partikolari ta’ gima fl-Izlam huwa s-sawm li jsir matul ix-xahar Izlamiku ta’
Ramazan. L-ghan principali ta’ dan |-ezercizzju spiritwali, bhall-forom I-ohra
kollha ta'gima fl-Izlam, huwa I-kisba tas-sodisfazzjon ta'Alla ghar-regolazzjoni
tal-hajja ta’ persuna mal-kmandamenti Tieghu. Il-Koran Imgaddes jiddikjara:

“Intom li temmnu, is-sawm huwa preskritt ghalikom, bhalma kien
ordnat ghal dawk ta’ gqabilkom, halli tkunu tistghu ssiru devoti.” (2:184)

Is-sawm fl-Izlam jitgies bhala prattika elevata sew. II-Musulmani fid-dinja
kollha huma ordnati li jsumu ghal xahar shih kull sena.

Ix-xahar tas-sawm, li huwa xahar lunari, jigi hdax-il jum aktar kmieni kull
sena, b’hekk idur matul is-sena u f'kull parti tad-dinja jolgot I-istaguni kollha

wiehed wara l-iehor.

Ramazan huwa x-xahar ta’ sagrificcju, riformazzjoni u tahrig spiritwali.

IT-TALBIET

“Mulejja, aghtina dak li hu tajjeb (kemm) f'din id-dinja kif ukoll fl-ohra, u
harisna mit-tbatija tan-Nar. (Il-Koran Imgaddes, 2:202)

“Mulejja, ahna tabilhaqq nemmnu. Mela ahfrilna dnubietna u harisna mill-
kastig tan-Nar" (3:17)

“Sidi (il-Mulej), zidni fl-gharfien u I-edukazzjoni.” (20:115)

“Sidi (il-Mulej), aghtini |-gherf, u geghedni mal-gusti. U (aghmel li nkun
imfakkar) minn ta’ warajja bi Isien is-sewwa (u jaghtuni gieh), u aghmilni fost
il-werrieta tal-Genna tal-Hena”” (26:84-86)

“Mulej Sidna, aghtina fin-nisa taghna u f'nisilna hena ghall-ghajnejn, u
aghmilna ta’ ezempju tajjeb ghal dawk li huma gusti.” (25:75)

“Sidna, la tehodhiex maghna jekk ninsew jew nongsu! Mulej Sidna, la
tghabbiniex b'toqol bhalma ghabbejt lil dawk ta’ gabilna. Mulej Sidna, la
tghabbiniex b'dak li ma nifilhux. Nehhielna htijietna, ahfrilna u henn ghalina.
Inti I-Mulej taghna; ghenna u ohrogna rebbihin fuq in-nies li ma jemmnux.”
(2:287)

IR-RISPETT GHALL-GENITURI

“L-amar taghna lill-bniedem huwa li juri tjubija mal-genituri
tieghu (u ma ghandux jinsa li) ommu garritu (f'gufha) bi tbatija,
u wellditu bi tbatija; jingarr (i hdan ommu) u jinfatam fi Zmien
tletin xahar. Imbaghad meta jilhaq I-aqwa tieghu u jsir ta’ erbghin
sena, huwa jghid: ‘Sidi, qanqgalni biex nizzik hajr tal-grazzja
tieghek li sawwabt fugi u fuq il-genituri tieghi, u biex naghmel il-
gid li joghgbok. U aghmel li nisli jkun gust. Jiena tassew niedem
quddiemek, u jiena tabilhaqq mill-Ubbidjenti!”

(II-Koran Imgaddes, 46:16)

L-IMRABBA LEJN L-OMM

Zmien ilu kien jghix gaddis kbir li kien ragel tajjeb, famuz u ta’ gherf kbir, ghaz-
zmien tieghu. In-nies tar-rahal dejjem kienu jigu ghandu biex jitghallmu u
jibbenefikaw mill-gherf u I-ghaqal tieghu.

L-istorja tieghu kienet impressjonanti hafna. Kien dejjem ihobb u jghin hafna
lil ommu, li kienet xiha, u ma kienet tiflah taghmel xejn id-dar.

Lejla wahda ommu talbitu ftit ilma. Meta ra li ma kienx hemm ilma fid-dar,
langas naqra, ha I-bomblu u mar barra biex ifittex I-ilma. Wara nofs siegha,
meta wasal lura d-dar bl-ilma, sab li ommu kienet rieqda. Qal bejnu u bejn
ruhu, 'X'se naghmel issa? Jekk norqod u ommi titlobni I-ilma u jien nibga’
rieged u ma nqumx biex naghtiha l-ilma, dak ma jkunx tajjeb ghax ghandha
hafna ghatx. Haseb u ddecieda li ma jorqodx u jogghod bilwieqfa hdejn is-
sodda taghha. Hekk ghamel u gaghad wieqaf tul il-lejl kollu bl-ilma hdejha.

Meta sebah u gamet qaltlu:“Ghaliex inti qieghed bilwieqfa hdejn is-sodda
tieghi? Ghal kemm zmien ilek bilwieqgfa hawn?”

Hu qal l-istorja kollha lil ommu meta riedet I-ilma u ma kienx hemm qatra fid-
dar. Qalilha: “Ghalhekk mort barra biex ingiblek I-ilma u meta wasalt lura
d-dar sibtek rieqda. Imlejt tazza bl-ilma u qghadt nistenniek tqum biex
naghtik tixrob. U ghalhekk bqajt bilwieqfa I-lejl kollu.”

Meta semghet I-istorja kollha ferhet tassew bl-ghemil tieghu u bdiet titlob il
Alla, ghall-barka Tieghu, fuqu.

Bit-talba ta’ ommu u bl-ghajnuna lilha, bil-mod il-mod sar ragel tajjeb u
gaddis.

“IL-GENNA TINSAB TAHT
SAQAJN OMMUIETKOM.”

(II-Qaddis Profeta Muhammad*?)

IS-SAWM MATUL IR-RAMAZAN

“Is-sawm fl-Izlam jibda kullimkien mal-ewwel dehra tas-sebh u
jintemm ma’nzul ix-xemx. Matul dan il-perjodu wiehed huwa mistenni
li jiccahhad ghalkollox minn kull tip ta’ ikel u xorb. Mhuwiex biss il-
guh u |-ghatx fiziku li jikkostitwixxi s-sawm Musulman, izda l-iljieli ta’
gabel il-bidu tas-sawm jiehdu xejra hafna aktar importanti u jifformaw
parti centrali minn din il-prattika tas-sawm. [I-Musulmani jqumu sighat
gabel tlugh ix-xemx ghat-talb individwali u t-tfakkir f’Alla. Anki I-Koran
Imqgaddes jigi kkwotat f’kull dar Musulmana hafna aktar mill-granet
ordinarji. B’hekk parti sostanzjali mil-lejl ikun maghmul minn ezercizzi
spiritwali li jiffurmaw |-essenza proprja tas-sawm.

Matul il-gurnata, barra li jastjenu mill-ikel u x-xorb, il-Musulmani
kollha huma mwissija b'mod partikolari biex joqoghdu 'l boghod
minn diskors fieragh, tilwim u glied, jew minn kull attivita li tista’
tbaxxi d-dinjita ta’ fidil genwin. L-ebda sodisfazzjon mill-pjaciri tal-
gisem mhu permess; sahansitra r-ragel u I-mara matul il-jum jagixxu
b'mod separat, hlief ghar-relazzjoni formalili hija komuni ghal kulhadd.

Fl-Izlam, il-karita u l-attenzjoni ghall-fgar tant jinghataw importanza
li jsiru parti mill-hajja ta’ kuljum tal-Musulmani. Madankollu, meta
jasal ir-Ramazan, ix-xahar tas-sawm, il-Musulmani huma mitluba biex
jirduppjaw [ikomplu jzidu] l-isforzi taghhom f'dan il-gasam...

ll-prattika tas-sawm hija importanti hafna ghaliex iggieghel lill-fidil
jimmatura fi kwazi kull aspett tal-hajja spiritwali tieghu. Fost affarijiet
ohra, huwa jitghallem mill-esperjenza personali xi jfissru I-guh,
il-fagar, is-solitudni u l-iskumditajiet ghall-fazzjonijiet Il-ingas
fortunati tas-socjeta. L-astenzjoni minn dawn il-prattiki matul ix-
xahar ta’ Ramazan li huma permessi fil-hajja ta’ kuljum tilghab parti
kostruttiva fl-irfinar tal-karattru uman.”®

X'INHU L-IZLAM?

Ir-religjon Izlamika twaqqfet taht direzzjoni divina mill-Qaddis Profeta
Muhammads* (570-632 wK) f'Mekka, I-Arabja Sawdita. IlI-kelma “Izlam”
thsser paci, kif ukoll li tikkonforma ghar-Rieda ta’ Alla. B'hekk, tfisser
“tikseb il-paci permezz tas-sottomissjoni ghar-Rieda ta’ Alla". ll-kelma
Gharbija ghal Alla hija“Allah”.

L-ghan ewlieni tal-Izlam huwa li jistabbilixxi s-sliem — kemm dak intern
ghall-individwu, kif ukoll fuq livell ta’ soc¢jeta ghall-umanita kollha. Billi
jgieghed lilu nnifsu ghar-Rieda u |-Gherf ta’ Alla, u jhalli i d-destin jigi
maghgun Minnu, l-individwu jista’jasal biex ikollu paci interna genwina.

L-ghamla ta’ tislija uzata mill-Musulmani fil-hajja taghhom ta’ kuljum
hija Assalam-o-alajkum wa Rahmatullah wa Barakato hu li tfisser
“Jalla s-sliem, il-hniena, u I-barkiet ta’ Alla jkunu fugkom”. Din it-
tislija so¢jali hija wkoll talba.

ll-kitba qaddisa tal-l1zlam hija I-Koran Imqaddes, li gie rrivelat
lill-Qaddis Profeta Muhammad® tul il-medda ta’ 22 sena. Huwa
megqgjum mill-Musulmani ghax huwa I-Kelma shiha u perfetta ta’Alla, u
huwa s-sors primarju tax-Xariah (il-Ligi Izlamika).

L-1zlam ihares ukoll lejn ir-religjonijiet I-ohra b'rispett u jgishom
li tnisslu kollha minn Alla. Fil-fatt, principju fundamentali fl-lzlam
huwa li kull Musulman ghandu jemmen bis-sincerita kollha fil-profeti
u I-messaggiera kollha ta’ Alla, fosthom Gesu®, Mosé®, Abraham? u
Krixna®, kif ukoll fl-iskritturi rispettivi kollha taghhom.

II-fidi ta’ wiehed Musulman ma titgiesx shiha jekk dan ma jemminx fil-
messagg originali ta’ kull Profeta ta’ Alla; ghaldagstant kull Musulman
irid jirrispetta I-fundaturi tar-religjonijiet kollha.

as - alaihis-salam, li tfisser Jalla I-paci tkun fuqu.

|d-Dawl Mejju 2018




II-Hames Pilastri tal-1zlam

ll-gima fl-IzZlam ghandha hames karatteristic¢i li huma maghrufa bhala
I-hames kolonni tal-1zlam. Huma dawn li gejjin:

Id-dikjarazzjoni tal-fidi: ‘'M’hemm hadd denju tal-gima hlief Alla u
Muhammad huwa |-Messaggier ta’ Alla’

Salat (Talb): Li jsiru hames Talbiet kuljum fil-hin stipulat taghhom.

Zakat (Karita): Li jinghata ¢ertu persentagg mill-gligh ta’ dak li jkun
ghall-benefi¢¢ju tal-fqar u ghal xi kawzi nobbli ohra.

Is-Sawm: Is-sawm fix-xahar tar-Ramazan

ll-Hagg: il-pellegrinagg ghall-Kaaba fl-Arabja Sawdita almenu darba
fil-hajja ta’ bniedem, dejjem jekk ikun fizikament u finanzjarjament

possibbli u jekk il-vjagg ma joffri I-ebda periklu.

IL-MAHFRA

Mughaz bin Anas™ jirrakkonta li I-Qaddis Profeta Muhammad,
is-sliem ghalih, qal:

“L-akbar virtu hija li tithabbeb ma’ min qata’ r-relazzjoni
mieghek, u li taghti lil min ma riedx jaghtik, u tahfer lil min
ghajrek.”®

Abu Hurajra® jirrakkonta li 1-Qaddis Profeta Muhammad, is-
sliem ghalih, qal:

“II-karita ma tnaqqasx il-flus. Alla jaghti gieh lil dak li jahfer
id-deni li jsir mieghu, u ma jitkabbarx ma’ min jaghmillu
hsara.”®

KLIEM L-GHERF
[I-Qaddis Profeta Muhammad, is-sliem ghalih, gal:
- "Hallsu I-pagi tal-haddiem gabel ma jinxef I-gharaq tieghu.”

- “Fittxuni qalb id-dghajfin taghkom. Tabilhaqq li intom issibu
[-ghajxien u I-ghajnuna taghkom fid-dghajfin taghkom.”

- “Meta wiehed iheggeq lill-ohrajn biex iwettqu I-gid wiehed
jakkwista |-premju dags dak li jkun ghamel il-gid.

MIN GHANDU JSUM?

“Is-sawm huwa obbligatorju ghal kull adult, b'¢erti eccezzjonijiet.
Persuna marida, xi hadd li ged jivvjagga, mara tqila jew li qed tredda,
persuna anzjana, xi hadd li jsib I-esperjenza tas-sawm iebsa hafna

minhabba |-eta jew xi diffikulta ohra, dawn kollha huma ezentati.

Meta r-raguni ghall-ezenzjoni hija biss temporanja, bhal
perezempju xi marda li I-persuna tkun se tirkupra minnha, in-numru
tal-granet tas-sawm li jkunu ntilfu jridu jsiru xorta wahda basta matul
il-hdax-il xahar li jmiss. Jekk il-kawza tal-ezenzjoni ttul ghal hafna
Zmien jew issir permanenti, bhal fil-kaz tax-xjuhija jew xi marda
kronika, |-ezenzjoni ssir assoluta; izda I-persuna koncernata, jekk tkun
taffordja, trid taghmel arrangamenti biex tipprovdi l-ikel ghal xi hadd
fqir matul ix-xahar tar-Ramazan (2:185)." i

